
                                                                                                                            Х1отийнарг:
       Социальни хьехархо 
Селимбаева Х.М.
1алашонаш:
- Нохчийн къоман турпалхойх лаьцна хаарш совдахар; 
- къоман истори йовзаре лаам кхиор; 
- Дохтукаев Хизир берашна вовзийтар;
-  къоман турпалхочун сий дайтар; 
- школазхойн патриотически дог-ойла кхиор; 
- Махке, къоме болу безам, лерам кхиор.
Кхечу дешаран дакъошца з1е: къамел кхиор, физически кхиор, социально-коммуникативни кхиор.
Кхиорхочо д1ахьур йолу методически приемаш:
- компьютер йа телевизор чохь слайдаш, ролик гайтар;
- дешнаш т1ехь болх: турпалхо;
- барта болх (байташ д1айешар);
- хаттарш;
- индивидуальни болх;
- къамел;
- дог айар, совг1ат дар.
Гайтаман г1ирс: суьрташ, слайдаш, ролик, ватман, бес-бесара кехаташ, клей, салфеткаш. 
Заняти д1айахьар

Кхетош-кхиорхо: массара куьйгаш схьалаций, го бай вай:
Бераш, марша дог1ийла!
Бераш, маьрша лелийла!
    Могуш, маьрша кхуьийла, 
Дегнаш даим доьлийла!
Кхетош-кхиорхочо д1айолайо заняти берашна турпалхойх лаьцна слайдаш (суьрташ) гайтарца.
Кхетош-кхиорхо:
- Бераш, оцу суьрташ т1ехь берш муьлш бу, хиирий шуна?
Берийн жоп:
- Уьш турпалхой бара.
Кхетош-кхиорхо:
- Царах шуна массарал дика вевзаш верг мила вара?
Берийн жоп:
- Иза нохчийн къоман турпалхо Дохтукаев Хизир ву.
Кхетош-кхиорхо:
- Нийса боху аш, Дохтукаев Хизир нохчийн къоман вуьззина турпалхо ву.
- Бераш, шуна хетарехь, хьанах ала мега ду турпалхо?
Берийн жоьпаш…
Кхетош-кхиорхо:
- Нийса боху аш, турпалхо – иза шен са а ца кхоош, Даймахкана г1уллакх дина стаг ву. Массара цхьаьна алий вай и дош – турпалхой.
Кхетош-кхиорхо:
- Вайн къоман дуккха а бу турпалхой. Царах уггаре а коьртачарех цхьаъ – иза вайна ма хаъара, Дохтукаев Хизир ву. 
- Бераш, схагуллойша телевизор хьалха, Дохтукаев Хизирех лаьцначу ролике хьовса вай. (Ролик гойту)
Кхетош-кхиорхо:
- Бераш, ролике хьаьвсича, керла х1ун девзира шуна Дохтукаев Хизирех лаьцна?
- Тахана вайн дахар хир дарий иштта ирсе, Хизирс маршо йаккхархьамма т1ом ца бинехьара? 
- Муха лору вайн халкъо Хизиран сийлаллин ц1е?
Кхетош-кхиорхо:
- Бераш, Дохтукаев Хизиран дахарх лаьцна дуьйцуш хезний цхьанна а? Лерина ладог1а, ас шуна цахиънарг довзуьйтур ду.
Дохукаев Хизир вина 1884 шарахь Курчалойн йуьртахь къечу ахархочун Дохтукин доьзалехь, Хизрин ши ваша Йанг1улби а, Товсолта а хьаьжой хилла. Шен диъ шо кхаьчча да а велла висна хиллачу Хизирс дуккха а зераш лайна, амма къонах хилла д1ах1оьттина иза. 
 
Йуьхьанца шел баккхийчу вежаршца цхьаьна йуьртахь ваьхна иза бежанаш а лелош, йалташ а дуьйш, бошмаш а лелош.
Дуьххьарлера  дуьненан империалисический т1ом болабелча Оьрсийн паччахьан – Россин урхалчин буьйр кхочушдеш кхечу мехкахойн «Акхачу дивизин Нохчийн полке б1аьхочун» декхарш кхочушдина вара иза. 
«Акхачу» дивизин Нохчийн полк паччахьан урхаллина к1елхьара д1аелира.

Оьрсийн паччахьан а, цуьнан векалийн а к1оршамечу, адамаш х1аллакдаран 1азапах вайнах парг1атбахарехьа къийсам латтийна ву Дохтукаев Хизир. 
Дуьненан пачхьалкхашна йуккъерчу т1амехь, цхьаболу кхиберш а санна, вахчавелира, Хизир, оьрсийн махкахь а, дерриге а дуьненан долчу чолхечу 1иттадаларийн хьолах кхета волавелира иза. Цуьнан даг чохь иштта к1орггера ойла кхоллаелира: «Росси эшайайта ца йеза  кхечу мехкашка, амма Россехь долу паччахьан урхалла хийца, д1адаккха деза. Дерриге а дан деза, Къилбаседа Кавказан халкъаш, ша аьлча, нохчийн халкъаш дацоран, 1азапан паччахьан урхаллина к1елхьара парг1атдахарна». Т1акха нохчийн полкехь болчарех дага а ваьлла, цо ондда сацам бира: оьрсийн паччахь вохорний, цуьнан къизаллин урхалла д1адаккхарний, шен къомана шен лаамехь, дозуш доцуш хилар лахарний т1ехьажийна болу жигара къийсам х1инца дуьйна д1аболо. Иза дан а дира цо. 

Кхетош-кхиорхо:
- Бераш, муха къонах хета шуна Хизир?
- Цуьнан амалш йийций вай?
- Шуна муха хета, вайна бицлур буй цкъа а Хизир а, и санна болу турпалхой?
Сада1аран миноташ:
Иштта малх хьалаболу –
Лекха, лекха, лекха.
Сарахь и охьаг1ур бу-
Лаха, лаха, лаха.
Ма хаза боьлуш бу
Самукъане и малх.
Цу маьлхан бухахь тхо
Мел ирсе деха.
Кхетош-кхиорхо:
- Байташ хаьий шуна къонахойх лаьцна?
(Берашка байташ йуьйцуьйту.)
1-ра бер:

«Къонаха мила ву?
И меллалц веха?» -
Хаьттира ахь соьга
Шуьнехь 1аш вай.
- Дерриг а дуьне ду
Къонахчун меха.
Х1ар дуьне-м къонахийн
Белшаш т1ехь дай.

2 -г1а бер:
Ламанца дин лелац,
Ца хилча ленаш,
Уьш кхачаделлачохь
Соцуш бу дин…
Иштта бу къонахий,
Х1ар дуьне латтош.
Къонахий д1абевлча –
Духур ду и.

3 - г1а бер:
Къонаха – дахаран
Синпхенийн мерз бу.
Къонаха – дуьненан
Г1айг1анийн шад.
Цо ларйо дахаре
Вайн йолу марзо.
Къонаха – пха кхосса
Дуьйлина 1ад.

4 - г1а
Къонаха вехийца
Даймехкан сийнна,
Даймехкан сий лардеш,
Вала и ле.
Ле иза, кхин ваха
Ца лууш сана,
Ленвоцчу сийлалле
Кховдаеш ц1е.

Кхетош-кхиорхо:
Хаза йийци, баркалла шуна.
- Бераш, тахана дукха х1ума хии вайна Хизирех лаьцна. Хизирна лерина вайн патриотически соне йилла седа т1ехь болу аппликаци кечйай вай.
Берашна хьалха охьадехкина кехаташ ду т1ехь суьрташ долуш. Берашка тукаршца схьадохуьйтий, х1окху суьрта т1ехь ма - дарра т1елетадойту. Болх тобанашца йа коллективни бан мегар ду.
Кхетош- кхиорхо:
- Болх бан дуьйлале дагадаитал шайна, тукар муха лело деза?
- Клей лелоран х1ун бакъонаш йевза шуна?
- Белхан меттиг муха хила йеза?
Суьртийн гайтам бо.
Болх бечу хенахь Даймахках лаьцна эшар локхуьйту.
Кхетош-кхиорхо:
- Вайн халкъан турпалхой даима дагахь латтийта, вайн школе деша дахча вайна т1аьхьа х1окху чу бог1ур болчу школазхошна, т1ехьовса а, вайн турпалхой бовза а «Нохчийн къоман турпалхой» аьлла, суьртийн альбом йолийча, муха хетар дара шуна?
Бераш:
- Ч1ог1а бакъахьа хетар ду.
Кхетош-кхиорхой:
- Бераш, суна хаьара, шу реза хир дарий. Х1унда аьлча ч1ог1а пайде г1уллакх ду вай д1адолош дерг. Тахана дуьйна вай д1айолайо «Нохчийн къоман турпалхой» ц1е йолу вайн тобанан альбом. Аш тахана Хизирина лерина йина аппликаци йукъайуьллур йу, сайгахь долу суьрташ ас йукъадохкур ду, ткъа аш ц1а дахча шайн наношка хаийта вай д1аболийначу балхах лаций. Шун наноша дакъалаца мегар ду и альбом вовшахтухуш. Цхьацца книжка йешна, оцу т1ера хаааш, йа дийцар, йа байт йелахь, цара и йеача, вай зорба дина, йукъайуьллур йу.
Жам1 дар.
- Хьанах лаьцна дийцира вай тахана?
- Мила ву Дохтукаев Хизир?
- Хьанах олу турпалхо? 

